
VENDIM
Nr. 67, datë 6.2.2026

PËR KALIMIN NË PËRGJEGJËSI ADMINISTRIMI TE MINISTRIA E
TURIZMIT, KULTURËS DHE SPORTIT TË PRONËS ME EMËRTIMIN “GODINA

E ISH-TË PËRNDJEKURVE POLITIKË”, E CILA POZICIONOHET MBI
PASURITË ME NR. 6/461, NR. 6/463, NR. 6/262 DHE NR. 6/263 , NË ZONËN

KADASTRALE 8150, TIRANË

Në mbështetje të nenit 100 të Kushtetutës dhe të neneve 10 e 13, të ligjit nr. 8743, datë
22.2.2001, “Për pronat e paluajtshme të shtetit”, të ndryshuar, me propozimin e Kryeministrit,
Këshilli i Ministrave

VENDOSI:

1. Kalimin në përgjegjësi administrimi te Ministria e Turizmit, Kulturës dhe Sportit të
pronës me emërtimin “Godina e ish-të përndjekurve politikë”, e cila pozicionohet mbi pasuritë
me nr. 6/461, nr. 6/463, nr. 6/262 dhe nr. 6/263, zona kadastrale 8150, Tiranë, sipas formularit,
planimetrive dhe plan-rilevimit, që i bashkëlidhen këtij vendimi dhe janë pjesë përbërëse të tij,
për t’u përdorur për qëllime kulturore.

2. Ministrisë së Turizmit, Kulturës dhe Sportit i ndalohet ndryshimi i destinacionit të
përdorimit të pronës, të përcaktuar në pikën 1 të këtij vendimi, si dhe tjetërsimi i saj.

3. Ngarkohen Ministria e Turizmit, Kulturës dhe Sportit dhe Agjencia Shtetërore e
Kadastrës për zbatimin e këtij vendimi.

Ky vendim hyn në fuqi menjëherë dhe botohet në Fletoren Zyrtare.

